
ГОРМОНАЛДЫ ҚАН САРЫСУЫН САҚТАУ  
ӘДІСТЕРІН ЖЕТІЛДІРУ

Бұл мақалада буаз бие қан сарысуның гормоналды құрамын сақтау әдістерінің тиімділігі мен 
әсері зерттелді. Гонадотропты қан сарысуының жоғары шоғыры негізінен буаз бие қан сарысуында 
байқалды. Сондықтан, буаз биелерден қан сарысуын бөліп алу көлемі осы гормондарды алу 
мүмкіндігін арттырады. Буаз бие қанынан гонадотропты сарысуды бөліп алудың әртүрлі 
тәсілдері қолданылды және олардың тиімділігі зерттелді. Буаз бие қанынан гонадотропты 
сарысуды бөліп алуда лимон қышқылды ерітінділерді қолдану (5%-7,5%) ең тиімді тәсіл ретінде 
анықталды. Қан сарысуын бөліп алуды жылдамдататын жаңа технология ауылшаруашылығы 
биотехнологиясына енгізген жағдайда гонадотропты белсенділігі жоғары гормональды сарысу 
көлемін орташа есеппен 55,8±0,5% жоғарылатады, дәстүрлі әдістерге қарағанда 9,1±0,9% 
артықшылығы байқалады. Ең жаңаша жетістік алғашқы рет буаз бие қан сарысуын бөліп алу 
технологиясына лимон қышқылды ерітіндіні қолдану тәртібі енгізілді. Бұл жетілдірілген тәсіл 
буаз бие қанынан сарысуын бөліп алу процессін жылдамдатады және көлемін 1,7±0,1 есеге 
арттырады. Сонымен қатар әртүрлі ерітінділер арқылы алынған қан сарысуының гонадотропты 
белсенділігі салыстырылды. Буаз бие қанынан сарысуды бөліп алу үшін қолданылған ерітінділер 
алынған гормональды препараттың белсенділігіне тигізер әсері жоғары болатындылығы 
анықталды және қан сарысуының белсенділігі 144,5 МЕ/мл – 244,7 МЕ/мл аралығында болды. 
Жалпы лимон қышқылы ерітіндісі арқылы алынған қан сарысуының гонадотропты белсенділігі 
ацетил қышқылды және хлорлы натрий ерітінділерімен алынған сарысуларға қарағанда жоғары 
болды, лимон қышқылымен алынған сарысудың белсенділігі 80,5 МЕ/мл – 100,2 МЕ/мл артық 
болды. Бұл зерттеулер буаз бие қанынан гонадотропты гормондарды тиімді әрі жылдам бөліп 
алу үшін лимон қышқылды ерітінділерді қолданудың артықшылығын дәлелдеді. 

Түйін сөздер: гонадотропин, эндокринология, гормон, гормональды препарат, жануар, қан 
сарысуы, консервация.

Improvement of methods of preservation  
of hormonal blood serum

High concentrations of gonadotropic serum were primarily found in the mare’s blood serum. Con-
sequently, the amount of serum obtained after blood collection from pregnant mares depends on the 
volume of blood collected, which increases the chances of obtaining a greater quantity of gonado-
tropic hormones. Therefore, the effectiveness of these methods for isolating gonadotropic serum from 
the blood of pregnant mares was investigated. It was found that the most effective method for isolating 
gonadotropic serum from the blood of pregnant mares is the use of 5% and 7.5% citric acid solutions. By 
introducing a new technology into agricultural biotechnology that accelerates serum release, the volume 
of hormonal serum with high gonadotropic activity increased on average by 55.8 ± 0.5%, showing a 9.1 
± 0.9% improvement over traditional methods. For the first time, a procedure for using citric acid solu-
tion has been incorporated into the technology for extracting serum from the blood of pregnant mares. 
This improved approach accelerates the extraction process and increases the serum volume by 1.7 ± 0.1 
ml. Gonadotropic activity of the blood serum obtained using various solutions was studied. It was found 
that the solutions used to isolate serum from the blood of pregnant mares have a significant impact on 
the activity of the resulting hormonal preparation, with serum activity ranging from 144.5 IU/ml to 244.7 
IU/ml. The gonadotropic activity of blood serum obtained using a general citric acid solution ranged 

from 80.5 IU/ml to 100.2 IU/ml, compared to the solution of acetic acid and sodium chloride. These 
studies demonstrated the advantage of using citric acid solutions for the efficient and rapid extraction of 
gonadotropic hormones from the blood of pregnant mares.

Key words: gonadotropin, endocrinology, hormone, hormonal drug, animal, blood plasma, conser-
vation.

Совершенствование методов сохранения  
гормональной сыворотки крови

В данной статье приводятся результаты исследования эффективности и влияния методов 
поддержания гормонального состава сыворотки крови кобылы. Высокие концентрации гонадо-
тропной сыворотки были в основном обнаружены в сыворотке крови кобылы. Следовательно, 
количество выделяемой сыворотки после взятия крови у жеребых кобыл, зависит от объема 
выделенной крови и увеличивает шансы на получение большего количества гонадотропных гор-
монов. В связи с этим была исследована эффективность данных методов для выделения гонадо-
тропной сыворотки из крови жеребых кобылы. Было обнаружено, что наиболее эффективным 
способом выделения гонадотропной сыворотки из крови жеребых кобылы является использова-
ние 5% и 7,5% растворов лимонной кислоты. При внедрении в сельскохозяйственную биотех-
нологию новой технологии, ускоряющей выделение сыворотки, объем гормональной сыворотки 
с высокой гонадотропной активностью в среднем увеличивается на 55,8±0,5%, по сравнению 
с традиционными методами, наблюдается увеличение на 9,1±0,9%. Впервые в технологию вы-
деления сыворотки из крови жеребых кобылы введен порядок применения раствора лимонной 
кислоты. Этот усовершенствованный подход ускоряет процесс выделения сыворотки из крови 
жеребых кобылы и увеличивает ее объем до 1,7±0,1 мл. Исследована гонадотропная активность 
сыворотки крови, полученной с помощью различных растворов. Установлено, что растворы, ис-
пользуемые для выделения сыворотки из крови жеребых кобыл, оказывают большое влияние на 
активность полученного гормонального препарата, а сывороточная активность варьировалась от 
144,5 МЕ/мл до 244,7 МЕ/мл. Гонадотропная активность сыворотки крови, полученной с помо-
щью общего раствора лимонной кислоты составляет от 80,5 МЕ/мл до 100,2 МЕ/мл, по сравнению 
с раствором ацетиловой кислоты и хлористого натрия. Эти исследования доказали преимуще-
ство использования растворов лимонной кислоты для эффективного и быстрого выделения го-
надотропных гормонов из крови стельных кобыл.

Ключевые слова: гонадотропин, эндокринология, гормон, гормональный препарат, живот-
ное, плазма крови, консервация.

Қысқартулар мен түсіндірмелер 

ФСГ – Фолликулостимулдеуші гормон, ЛГ 
– лютеиндеуші гормон, ББҚС – буаз бие қан 
сарысуы

Кірісіпе

Эндокринология саласындағы ғылыми зерт-
теулер ауылшаруашылық малдарының жыныс-
тық циклдері мен көбею үрдістерін басқаруға, 
жануарларда болатын бедеуліктің, жаңа туған 
төлдерде кездесетін аурулардың алдын-алуға 
мүмкіндіктер ашады. Ол мүмкіндіктерге қол 
жеткізу үшін гонадотропиндер, эстрогендер, 
лютеинотропиндерді т.б. биологиялық актив-
ты сипаттағы гормоналды қосылыстар қолда-

нылады. Гормоналды препараттарды қолдану 
технологиясының өзіндік талаптары болады, ол 
үшін: алдымен жануарларды толық клиникалық 
тексерістен өткізіледі және препараттарды жа-
нуардың салмақ өлшеміне қарай тағайындайды. 
Гормоналды препараттарды қолданудың тиімді-
лігі жануарлардың зат алмасу белсенділігі мен 
репродуктивті қабілеттерін арттырады, сонымен 
қатар, азықтандыру режимінде витаминдермен, 
түрлі қосымшалар және микроэлементтерді пай-
далану жануарлардың ішкі секреция бездерінің 
сөл бөлу қабілетін жоғарылатады. Ғалымдар гор-
моналды препараттарды жануарлар төлдегеннен 
кейін 10 күн өткен соң қолдануды ұсынады [1,2]. 
Жануарларда кездесетін ФСГ (Фолликулости-
мулдеуші гормон) ЛГ (лютеиндеуші гормон) 
гормондары гонадотропты белсенділікке ие бо-

Гормоналды қан сарысуын сақтау әдістерін жетілдіру

латыны зерттелген. 1) ФСГ-еркек жануарлар-
да сперматогенезді және ұрғашы жануарларда 
фолликулалардың өсуі мен жетілуін бақылайды, 
2) ЛГ- овуляцияға, сары дененің қалыптасуына 
және қызметіне, ал еркек жануарларда Сертоли 
жасушаларының өндірілуіне, жыныс гормонда-
рының түзулуіне жауап береді [3-5]. Kianna M.et 
all. [6] өзінің әріптестерімен бірге жүргізген 
2020 ж. зерттеулерінде 20 бас ерте күздік және 
кеш күздік жас биелерге салыстырмалы зерттеу-
лер жүргізіп, нәтижесінде ерте күздік жас бие-
лерде овуляция циклі 24 және 48 сағат аралы-
ғындағы 90% артқанын байқады. Ал Pastorello 
M. et all. [7] мақаласындағы зерттеулер жас 
биелерге ББҚС (буаз бие қан сарысуы) енгізу 
арқылы босанғаннан кейінгі аналық бездерінің 
белсенділігін қалпына келтіру және репродук-
тивтілігі артатын көрсетеді. ББҚС гормондарын 
енгізуде биелердің овуляция циклі 24, 48 сағат 
ішінде 90% артатыны отандық және шетелдік 
ғалымдардың ғылыми еңбектерінде зерттеліп, 
дәлелденген, сонымен қатар аналық бездері мен 
репродуктивтілігі жоғарылаған [8-10].

Елімізде соңғы жылдары ауыл шаруашылық 
саласына үлкен көңіл бөлінуде. «Ұлттық агроө-
неркәсіптік кешен» жобасын іске асыру шеңбе-
рінде мал шаруашылығы өнімдерінің бәсекеге 
қабілеттілігін арттыру және агроөнеркәсіптік 
кешеннің салаларын дамытуға жағдай жасау 
басты міндет болып табылады. Мал шаруашы-
лығы саласының өнімділігін молайту және та-
биғи ресурстардың тазалығын сақтау бәсекеге 
қабілетті түпкілікті өнім жасауға да, тіршілік 
әрекетін қамтамасыз ету үшін қоршаған ортаны 
сақтауға да бағытталуы тиіс. ҚР Экология ми-
нистрінің 2021ж. Ұлттық баяндамасының мә-
ліметі бойынша 2022 жылғы жағдай бойынша 
өткен жылдың сәйкес күнімен салыстырғанда 
шаруашылықтардың барлық санаттарында ірі 
қара мал басы 4,3%-артып, 8 185,1 мың басты 
құрады; жылқылар – тиісінше 10,5%-ға және 
3 470,8 мың басқа, түйелер – 6,9%-ға және 243,4 
мың басқа; қойлар – 4,7%-ға және 18 575,7 мың 
басқа және құс 10,6%-ға және 47 787,4 мың бас-
ты құраған. Ешкі саны 1,2%-ға 2 280,7 мың бас-
қа, шошқа 5,1%-ға 775,3 мың басқа дейін төмен-
деген. Ауыл шаруашылығы құрылымдарындағы 
ірі қара мал басының үлесі 47,6%, қой – 49,4%, 
ешкі –32,3%, шошқа – 43,8%, құс – 74,8% құра-
ғанын көрсеткен [11]. Бұл көрсеткіштер ауылша-
руашылығы саласындағы ғылыми зерттеулердің 
күрделенуіне, заманауи әдістерді жетілдіріп, ғы-
лыми ізденістердің артуына ықпалын тигізеді. 
Ірі қара малдарға гормоналды препараттардың 

әр түрлі факторларға байланысты әсеріне жүр-
гізілген зерттеулерді меңгеру жылқы шаруашы-
лығында заманауи талаптарға сай, бәсекеге қабі-
летті зерттеулер жүргізуге мүмкіндіктер ашады 
[12-14]. Тәжірибелер көрсеткендей, гормоналды 
препарттар алуда ең тиімді әдістерді жетілдіру-
дің негізі тазартылған және гонадотропты бие 
сарысулары болып табылады. Алайда, гонадот-
ропты белсенділікті анықтау әдістерінің жетіл-
мегендігіне және сарысулы гонадотропиннің 
белсенділігіне әсер ететін факторлардың жеткі-
ліксіз зерттелуіне байланысты гормоналды қан 
сарысуы негізінде дайындалған препараттарды 
пайдаланудың экономикалық тиімділігін айтар-
лықтай төмендетеді. Осыған орай зерттеудің 
жұмыстарымыздың міндеттерінің бірі дайын-
далған буаз бие сарысуының сақтау әдістерін 
және гормональдық белсенділігін анықтау және 
зерттеу болды.

Зерттеу нысаны мен әдістері

Зерттеу нысаны ретінде Қазақстанның жа-
зық климатына бейімделген үй жылқысы Equus 
caballus түрінің «Жабы» породалы буаз биелері 
алынды. Зерттеу жұмыстары Түркістан облысы-
ның Ескі Икан «Султанбай ата» жылқы шаруа 
қожалығы мен М. Әуезов университетінің «Био-
технология» орталығының зертханасында жүр-
гізілді. 

Жануарлардан қан алуда арнайы қан алатын 
инелер, 20 л шыны бөтелкелер, биологиялық 50 
мл цилиндрлі залалсыздандырылған пробир-
калар қолданылды. Зерттеулер жүргізуде қол-
данылған құрал-жабдықтар бағдарламаланған 
стерилизаторда (СПГА-100-1-НН) әдістеме-
лік нұсқаулықтарға сай залалсыздандырылды 
[15,16]. Биелерден қан алуда МЕСТ 34105-2017, 
МЕСТ 34105-2023 талаптары ескерілді [17-19]. 
Зерттеулер жүргізуде қолданылған буаз биелер-
дің буаздығын анықтауда УДЗ (ультра дыбыс-
тық зерттеу) әдістері мен ИФА талдаулары қол-
данылды. Қан сарысуының гормоналды құрамы 
Awareness Technology STATFAXR2100 (АҚШ) 
фотометрінде анықталды. 

Зерттеу нәтижелері мен оларды талдау

Зерттеулер жасы 5-6 жасар, буаздығына 58-
60 күн болған 18 бас буаз биелерге жүргізілді. 
Алдымен буаз биеден арнайы инелер көмегімен 
сол жақ күре тамырынан пункциялау арқылы 
алынған биологиялық зат -қан мөлшері 1 л, жал-
пы 18 л қан алынды. Алынған қан ұйып қалмауы 

үшін тез шайқатыла отырып, одан гонадотроп-
ты қан сарысуын бөліп алу үшін 3 түрлі қыш-
қылдар таңдалынды, ас тұзы, ацетил қышқылы 
және лимон қышқылы. Көлемі 1 л пластикалық 
ыдыстарға 25 мл-ден 150 мл-ге дейін ерітінділер 
құйылды. Әрі қарай алынған қанның ұйю ұзақ-
тығына қарай қан мен сарысуы бөлініп, ажыра-
тылып фракцияланды.

Үш түрлі ерітінді қосылған қанның бетінде 
18-24 сағаттан кейін пайда болған қан сарысула-
ры арнайы сорғыш түтікшелер арқылы бөлініп 
алынды. 

Бөлінген қан сарысуынан фибринді бөліп 
алу үшін 30% СaCl ерітіндісі қолданылды, ол 
үшін 1 л қан сарысуына 1,3 мл 30% СaCl ері-
тіндісін қосып, 20-25 минут бойы шайқалмада 
араластырылды. Фибриннен тазартылған қан 
сарысуына 10 мл 30% СaCl ерітіндісін шайқап 
араластырып, 2-4 ºC температура режимінде 
тоңазытқышта бақыланды. 24 сағат өткеннен 
кейін бөлінген қан сарысуы сүзгіден өткізіліп, 
бөлек ыдыстарға құйылып алынды. Сүзгіден 
өткен қан сарысуын консервациялау (сақтау) 
үшін 10% NaCL ерітіндісі, 0,02 г пеницил-
лин және 0,02 г стрептомицин ерітінділерін 

қосып, араластырылып, сақтау режиміне қо-
йылды. Сақтау режимінде 6-12 ай аралығын-
да бақыланды. Сақталу мерзіміне байланысты 
гонадотропты қан сарысуының сапасы, түсі, 
исі, кілегейленуі және тұнбалану үрдістері 5 
баллдық жүйе бойынша бағаланды. Зертхана-
лық жағдайда гонадотропты қан сарысуы пре-
параттарының физиологиялық әсерін зерттеу 
үшін салмағы 6,5-8 г зертханалық ақ тышқан-
дар пайдаланылып, жүргізілді. Препарат реак-
циясы бес баллдық шкала бойынша бағаланды. 
Жануарлардан алынған қан сарысуының құ-
рамы мен гормоналдық белсендігілін анықтау 
американдық микропластиналық «STAT FAXR 
2100» фотометрінде иммундық ферментті тал-
дауға арналған «Гонадотропинді ФСГ және 
ЛГ гормондарының концентрациясын сандық 
реагенттер кешенін пайдалану нұсқауларына 
сәйкес жүргізілді [20-22]. Зерттеу барысында 
алынған сандық нәтижелер биометриялық тә-
сілдер арқылы өңделді.

Тәжірибелер жүргізуде буаз бие қан сары-
суында гонадотропты гормондар белсенділігін 
анықтауда ерітінділер келесі көрсетілген мөл-
шерде дайындалды (кесте-1). 

1-кесте – Қолданылған ерітінділердің көлемі мл, %

Ерітінділер 
саны

Натрий хлориді ерітіндісі Ацетил қышқылды 
ерітінді

Лимон қышқылды 
ерітінді

% мл\л % мл\л % мл\л
1 2,5 25 2,5 25 2,5 25
2 5,0 50 5,0 50 5,0 50
3 7,5 75 7,5 75 7,5 75
4 10,0 100 10,0 100 10,0 100
5 12,5 125 12,5 125 12,5 125
6 15,0 150 15,0 150 15,0 150

Кестеде көрсетілген мөлшерде қан сарысуы-
на үш түрлі: NaCl (натрий хлориді), C6H8O4 (аце-
тил қышқылы), C6H8O7 (лимон қышқылы) ері-
тінділерін қосып дайындалған препараттарды t 
2-4 °C режимінде сақтауда препараттың сапасы, 
түсі, иісі өзгерістері бақыланып, нәтижесінде 
-4 °C температурада сақталуы оң нәтижелерге 
қол жеткізетіні байқалды.

Гонадотропты қан сарысуын ұзақ мерзімге 
сақтау кезінде, оның жарамдылығын басты көр-
сеткіші – сапалық сипаттамасы, түсі, исі, кіле-
гейленуі, тұнбалануы болды. Зерттеу нәтижеле-
рі 2-кестеде көрсетілген.

Зерттеу нәтижелері көрсеткендей лимон 
қышқылы ерітіндісін қолдануда гонодотроп-
ты қан сарысуын 6 ай мерзімге дейін сапалық 
құрамын жоғалтпай сақталуына әсер ететіні 
нақтыланды. Гормональды биопрепаратты 
сақтаудың бұл тәсілі өте жоғары балдық көр-
сеткішке ие болса, жалпы сапалық көрсеткіші 
20 немесе орташа 5,0 балды құрады. Сақтау 
әдістерінің ішінде натрий хлориді араласты-
рылған ерітіндіні қолдану, сапасыз нәтижелер 
берді, сақтау әдісінде бұл ерітіндіні қолдану 
тиімсіз екенін білдірді. Бұл тәсіл арқылы гор-
моналды қан сарысуын ұзақ мерзімге сақтауға 

жарамсыз екендігі анықталып, балдық сапа-
сы орта есеппен 2,0 балды құрады. Ал, аце-
тил қышқылы арқылы бөлініп алынған қан 
сарысуының сапалық көрсеткіштері аралық 

деңгейде болып, орташа балы-3,0 балмен баға-
ланды. Әрі қарай осы алынған препараттардың 
биологиялық маңызы мен құрамы зерттеліп, 
анықталды (кесте 3).

2-кесте – Қан сарысуын консервациялауға пайдалану нәтижелері (сақталған мерзімі 6 ай)

Қан сарысуын 
бөлуге қолданған

ерітінділер

Қан 
сарысуы, 

мл

Консервациялауға 
пайдаланылған 

ерітінділер

Сапалық 
көрсеткіштер

Сапалық 
сипаттама

Сапалық баға, 
балл

NaCl
(натрий хлориді) 301

натрий хлориді 1 
мл/18мл сары су+0,02 
г пенициллин +0,02 г 

стрептомицин

түсі қою қызыл 3
исі бұзылған 2

кілегейленуі қалың 2
тұнбалануы өте көп 1

Орташа сапалық көрсеткіш 8 немесе 2,0

C6H8O4
(ацетил қышқылы) 1366

натрий хлориді 1 
мл/18мл сары су+0,02 
г пенициллин +0,02 г 

стрептомицин

түсі қоңыр қызыл 4
исі өткірлеу 2

кілегейленуі орташа 3
тұнбалануы орташа 3

Орташа сапалық көрсеткіш 12 немесе 3,0

C6H8O7
(лимон қышқылы) 2253

натрий хлориді 1 
мл/18мл сары су+0,02 
г пенициллин +0,02 г 

стрептомицин

түсі ашық қызыл 5
исі өзіне тән 5

кілегейленуі жұқа 5
тұнбалануы аз 5

Орташа сапалық көрсеткіш 20 немесе 5,0

3-кесте – Әртүрлі қышқылды ерітінділердің қан сарысуының бөлінуіне әсері

Ерітінділер Көрсеткіштер Өлшем
бірлігі

Ерітінділерді араластыру мөлшері
2,5% 5,0% 7,5% 10,0% 12,5% 15,0%

NaCl
(натрий хлориді)

қосылған ерітінді мл 25 50 75 100 125 150
қан мөлшері мл 975 950 925 900 875 850

барлығы мл 1000 1000 1000 1000 1000 1000

бөлінген сарысу
мл 123 94 51 22 9 2
% 12,3 9,4 5,1 2,2 0,9 0,2

C6H8O4
(ацетил 

қышқылы)

қосылған ерітінді мл 25 50 75 900 125 150
қан мөлшері мл 975 950 925 100 875 850

барлығы мл 1000 1000 1000 1000 1000 1000

бөлінген сарысу
мл 244 427 383 221 75 16
% 24,4 42,7 38,3 22,1 7,5 1,6

C6H8O7
(лимон

қышқылы)

қосылған ерітінді мл 25 50 75 100 125 150
қан мөлшері мл 975 950 925 900 875 850

барлығы мл 1000 1000 1000 1000 1000 1000

бөлінген сарысу
мл 339 611 506 438 202 157
% 33,9 61,1 50,6 43,8 20,2 15,7

Кесте көрсеткіштеріне сай, қан сарысуын 
бөліп алудың ең төмен көрсеткіші NaCl (натрий 
хлориді) ерітіндісін қолдануда байқалды, қан 
сарысуының бөліну деңгейі 0,2% -дан 12,3%-
ға дейін болып, бұл тәсілдің қолдану тиімділігі 
мен гормональды препараттар өндірісінде қол-
данудың қажеттілігі төмен нәтиже беретіндігін 
білдірді. Гормоналды қан сарысуын бөліп алу-
дың ең жоғарғы көрсеткіші лимон қышқылын 
пайдалануда байқалды. Әсіресе 5% және 7,5% 
лимон қышқылды ерітінділерді қолданған кез-
де буаз бие қанынан сарысудың бөліну процесі 
50,6% -дан 61,1% дейін жетті, бірінші нұсқамен 
салыстырғанда 45,5%-51,7% және екінші нұсқа-
мен салыстырғанда 12,3%-18,4% жоғары болды. 
Ал, ацетил қышқылды ерітіндіні буаз бие қанын 
фракциялауда қолдану аралық нәтижелер берді 
(1,6%-42,7%). Жүргізілген жұмыстардың нәти-
жесі көрсеткендей буаз бие қанынан сарысуды 

бөліп алу технологиясына лимон қышқылды 
ерітіндіні қолдану технологиясы жоғары нәти-
же беретіні зерттеулерден белгілі болды. Бұл 
жетілдірілген тәсіл буаз бие қанынан сарысуды 
бөліп алу үрдісінің жылдамдығын жеделдетіп, 
көлемін 1,7 есеге арттыратыны анықталды. Қан 
құрамынан сарысудың бөлінуін жылдамдататын 
гонадотропты белсенділігі жоғары гормональды 
сарысудың көлемін орташа есеппен 55,8%±0,5% 
жоғарылатады, бұл көрсеткіш басқа дәстүрлі 
әдістермен салыстырғанда 9,0±1,1% артықшы-
лық көрсетті. Әртүрлі ерітінділер арқылы алын-
ған қан сарысуының гонадотропты белсенділігі 
анықталды және нәтижелері 4-кестеде келтіріл-
ген. Зерттеу нәтижесінде буаз бие қанынан са-
рысуды бөліп алу үшін қолданылатын ерітін-
ділердің алынған гормональды препараттың 
белсенділігіне тигізер әсері жоғары болатынды-
ғын байқалды. 

4-кесте – Әртүрлі ерітінділерді қолдану арқылы бөліп алынған қан сарысуының белсенділігі

Қан сарысуын бөліп алуға қолданған ерітінділер Қан сары суы, 
мл

Сақталған 
мерзімі,ай

Қан сарысуының 
белсенділігі

NaCl (натрий хлориді) 301 6 114,5 МЕ/мл
C6H8O4 (ацетил қышқылы) 1366 6 164,2 МЕ/мл
C6H8O7 (лимон қышқылы) 2253 6 244,7 МЕ/мл

Кестеде көрсетілгендей натрий хлориді 
ерітіндісін қолдануда қан сарысуындағы гор-
мон белсенділігі 144,5 МЕ/мл деңгейде болды, 
бұл көрсеткіш төмен деңгей болып бағаланып, 
бұл әдіс сарысудың белсенділігін тиімді бөліп 
алу үшін қолайлы емес болып саналды. Лимон 
қышқылы ерітіндісін пайдалану нәтижесінде 
бөлінген қан сарысуының белсенділігі 244,7 
МЕ\мл деңгейіне жетті, бұл ең жоғары көрсет-
кіш болды, сондықтан бұл әдіс қан сарысуынан 
жоғары белсенділікті бөліп алу үшін ең тиімді 
болып саналды. Ал, ацетил қышқылы ерітін-
дісін пайлану кезінде қан сарысуының гормон 
белсенділігі 164,2МЕ/мл деңгейін көрсетті, бұл 
орташа деңгейдегі көрсеткіш болып табылды. 
Бұл әдіс гормоналды белсенді қан сарысуын 
бөліп алуда лимон қышқылынан төмен болға-
нымен, натрий хлориді ерітіндісінен жоғары 
болды. 

Зерттеу жұмыстарының нәтижесінде буаз 
биелердің қан сарысуында гонадотроптық гор-

мондардың деңгейі жоғары екені анықталды. 
Сондықтан буаз биелерден қан алу кезінде қан 
сарысуын көп бөліп алу гонадотропты препарат-
тарды өндіру мүмкіндігін арттырады. Жұмысты 
қорытындыласақ, белсенді гормоналды препа-
рат алуда лимон қышқылы ерітіндісі арқылы 
қан сарысуын бөліп алу ең тиімді болып табыл-
ды, ал натрий хлориді ерітіндісі төмен белсен-
ділік көрсететіндіктен қолдану тұрғысынан аса 
тиімді емес болды. 

Сонымен зерттеу нәтижелерінің тұжырымы 
гонадотроптық гормондардың жоғары шоғыры 
негізінен буаз биелердің қан сарысуында мөл-
шері жоғары болатыны айқындалды. Сондық-
тан, буаз биелерден қан алғаннан кейін ондағы 
сарысуды неғұрлым көп бөліп алса, гонадотроп-
ты гормоналды препарат алу мүмкіндігі артады. 
Бұл зерттеулердің нәтижелері мал шаруашылы-
ғында гонадотропты гормондарды тиімді бөліп 
алу және сақтаудың жаңа әдістерін ұсынуда ма-
ңызды рөл атқарады.

Қорытынды

Бұл ғылыми-зерттеу жұмыстарының нәтижеле-
рі бойынша төмендегідей қорытындылар жасалды:

Гонадотропты сарысуды бөліп алудың тиім-
ділігі: Буаз бие қанынан гонадотропты сарысуды 
бөліп алу үшін 5% және 7,5% лимон қышқылды 
ерітінділерді қолдану ең тиімді әдіс болып та-
былды. Бұл тәсіл буаз бие қанынан сарысудың 
бөліну пайызын 50,6%-дан 61,1%-ға дейін арт-
тырып, басқа әдістермен салыстырғанда 1,6-7,4 
есе жоғары нәтижелер көрсетті.

Гормональды препаратты сақтау әдісі: Гор-
моналды препараттың сақталуы үшін ең тиімді 
тәсіл ретінде хлорлы натрийдің 1 мл, 18 мл қан 
сарысуы, 0,02 г пенициллин мен 0,02 г стрепто-
мициннен жасалған ерітінді ұсынылды. Бұл әдіс 
препараттың сапасын толықтай сақтап қалуға 

мүмкіндік береді, оның сапалық көрсеткіштері 
20 балл немесе орташа есеппен 5,0 балл болып 
бағаланды.

Гормональды препараттың белсенділігі: Буаз 
бие қанынан сарысуды бөліп алу үшін қолда-
нылатын ерітінділер гормональды препараттың 
белсенділігіне айтарлықтай әсер етеді. Лимон 
қышқылы ерітіндісі арқылы алынған гормо-
нальды сарысу ацетил және натрий хлориді ері-
тінділерінен 80,5МЕ/мл – 100,2МЕ/мл жоғары 
белсенділік көрсеткен. Жалпы алғанда, қан са-
рысуының белсенділігі 144,5МЕ/мл – 244,7МЕ/
мл аралығында болды.

